
Öncə onu xatırladım ki, 
ölkəmizin Birinci vitse-pre-
zidenti Mehriban xanım 
Əliyevanın Moskvaya rəsmi 
səfəri Azərbaycan–Rusi-
ya əməkdaşlığının daha da 
genişləndirilməsi üçün yeni im-
kanlar yaradır. Bu barədə qələmə 
almaq istədiyim yazının əvvəlində 
zamanın insanlara verdiyi 
çoxsaylı dərslərdən bəhs edən 
bir kitabda oxuduğum ibrətamiz 
hadisəni xatırlatmaq istəyirəm. 
Müdrik ağsaqqal oğlundan so-
ruşur ki, oğlun ( yəni ağsaqqalın 
nəvəsi) necədir? Deyir: Yaxşı-
dır, sariban dostumdan xahiş 
etmişəm Hindistana gedəndə onu 
da aparsın ki, hind dilini öyrənə 
bilsin. 

Müdrik bir qədər susduq-
dan sonra soruşur ki, təknədən 
çörəyin, lampadan nöyütün qurta-
randa kimdən istəyirsən?

Oğlu suala sualla cavab verir: 
– Kimdən istəyirsən? 

– Əlbəttə, qonşundan. Ona 
görə də uşağa əvvəlcə qonşunun 
dilini öyrət, sonra başqa dilləri 
öyrənər...

Azərbaycan Respublikasının 
Birinci vitse-prezidenti Mehriban 
xanım Əliyevanın Moskvaya 
rəsmi səfəri barədə qəzetlərdə 
verilmiş materialları oxuyarkən, 
ilk növbədə, yadıma düşən bu 
oldu. Çünki Mehriban xanımın 
səfər çərçivəsində keçirdiyi 
tədbirlərin, demək olar ki, hamı-
sında azərbaycanlıların rus dilinə 
verdiyi önəm və bəslədiyi hörmət 
yada salınırdı. 

Mehriban Əliyevanın Rusi-
ya Federasiyasının Prezidenti 
Vladimir Putinlə görüşü, ona 

hələ avqustun 13-də imzalanmış 
Prezident fərmanına əsasən təltif 
olunduğu “Dostluq” ordeninin 
təqdim edilməsi hər iki ölkənin 
mətbuatının diqqət mərkəzində 
oldu. 

Dost ölkənin Prezidenti xatır-
latdı ki, Mehriban Əliyeva əvvəllər 
Moskvada çox olsa da, bu dəfə 
yeni statusla – Birinci vitse-prezi-
dent kimi gəlməsi xüsusilə qeyd 
edilməlidir: “Mən bilirəm ki, Sizin 
səfərinizin çox böyük, zəngin 
proqramı var. Rusiya Federa-
siyası hökumətinin sədri Dmitri 
Anatolyeviç Medvedev Sizinlə gö-
rüşü barədə mənə artıq məruzə 
edib. Bilirəm ki, orada danışmağa 
mövzu olub. Mən, ilk növbədə, 
bizim ticari-iqtisadi əlaqələrimizin 
artan həcmini nəzərdə tuturam. 
Cari ilin doqquz ayı ərzində 
əmtəə dövriyyəsi 26 faiz artıb. 
Bu, ciddi göstəricidir. Biz, demək 
olar ki, bütün istiqamətlər üzrə 
– parlamentlər, ictimai təşkilatlar 
səviyyəsində əlaqə saxlayırıq”.

“Yenidən Moskvada olmağı-
ma çox şadam. Moskva mənim 
üçün yaxın, doğma şəhərdir,”   
–  deyən Mehriban Əliyeva 
əlavə etdi ki, mənim tələbəlik 
illərim burada keçib: “Moskva 
hər dəfə göz oxşayır. Mənim 
Rusiya Federasiyasının dövlət 
mükafatı – “Dostluq” ordeni ilə 
təltif edilməyimə görə də Sizə 
təşəkkürümü bildirmək istəyirəm. 
Bu, mənim Rusiya–Azərbaycan 
dostluq münasibətlərinin 
möhkəmlənməsinə yönəlmiş 
fəaliyyətimə verilən yüksək 
qiymətdir”.

Azərbaycanın Birinci vitse-
prezidenti xatırlatdı ki, Prezident 

İlham Əliyev Rusiya–Azərbaycan 
münasibətlərinin inkişafına xüsusi 
əhəmiyyət verir: “Sizinlə İlham 
Heydər oğlu arasında müntəzəm 
görüşlər bizim ikitərəfli əlaqələrin 
çoxvektorluluğunu və dinamiz-
mini müəyyən edir. Mən həm də 
Azərbaycan Respublikası Pre-
zidentinin Sizə münasib vaxtda 
ölkəmizə səfər etmək təklifini 
çatdırmaq istəyirəm”.

Təbii ki, Azərbaycan – Rusiya 
əməkdaşlığının siyasi, iqtisadi, 
elmi, texniki və digər sahələrinin 

hamısında kifayət qədər uğurlara 
imza atılmışdır. Ancaq Mehriban 
xanım məhz xalqlarımızı bir-birinə 
yaxınlaşdıran məqamdan – hu-
manitar əməkdaşlıqdan daha 
çox söz açdı: “Hesab edirəm ki, 
bu münasibətlər nümunəvidir… 

Azərbaycanda rus mədəniyyətinə, 
rus dilinə çox böyük hörmət 
bəsləyirlər. Respublikamızın 
paytaxtında M.V.Lomonosov 
adına Moskva Dövlət Universite-
tinin, İ.M.Seçenov adına Moskva 
Dövlət Birinci Tibb Universiteti-
nin filialları çox uğurla fəaliyyət 
göstərir. Bu ildən etibarən 
Azərbaycan Diplomatik Aka-
demiyasının və Moskva Dövlət 
Beynəlxalq Münasibətlər İnstitutu-
nun ikili magistr diplomları proqra-
mının birgə həyata keçirilməsinə 

başlanıb. Azərbaycanda 338 
məktəbdə tədris rus dilində 
aparılır, 14 dövlət ali məktəbində 
rusdilli bölmə fəaliyyət göstərir. 
Rusiyada 11 min azərbaycanlı 
tələbə təhsil alır və əlbəttə ki, 
Azərbaycanın çoxminlik rus icma-

sı ölkəmizin ümumi inkişafına öz 
layiqli töhfəsini verir”.

Azərbaycanın Birinci vitse-
prezidentinin səfər çərçivəsində 
TASS agentliyinin Baş direktoru-
nun birinci müavini Mixail Qusma-
na TASS, “Rossiyskaya qazeta” 
və “Rossiya-24” telekanalı üçün 
müsahibəsində isə səfərinin ye-
kunları barədə danışıldığına görə 
politoloq, ekspert və mətbuat 
təmsilçiləri həmin müsahibəyə 
çox böyük həssaslıqla yanaş-
mışlar. Mehriban xanımın dilə 

gətirdiyi “Ölkələrimizi möhkəm 
dostluq və mehriban qonşu-
luq ənənələri bağlayır. Bu 
gün biz Azərbaycan-Rusiya 
münasibətlərini strateji tərəfdaşlıq 
kimi səciyyələndiririk. Hesab 
edirəm ki, hazırda ölkələrimiz 

arasında münasibətlər öz tarixi 
ərzində ən yüksək səviyyədədir” 
– tezisləri isə dostlarımızı sevin-
dirdiyi kimi, bədxahlarımız üçün 
ağır zərbə olmuşdur. 

Müsahibədə qeyd edilir ki, 
Azərbaycanla Rusiyanı qədim 
və möhkəm dostluq, mehriban 
qonşuluq ənənələri bağlayır, 
ölkələrimiz dinamik inkişaf edir. 
Bu, dövlətlərarası əlaqələrin 
genişlənməsi üçün yeni im-
kanlar yaradır. Xatırladılır ki, 
Azərbaycan və Rusiya beynəlxalq 
arenada bir-birini dəstəkləyir. 
Rusiya Azərbaycanın ticarət 
tərəfdaşlarından biridir, qeyri-
neft məhsullarının idxalına görə 
birinci yeri tutur. Sevindirici haldır 
ki, ölkələrimiz arasında əmtəə 
dövriyyəsinin durmadan artması 
müşahidə olunur. Ötən il Rusiya 
ilə Azərbaycan arasında əmtəə 
dövriyyəsi 19 faiz artaraq 2,6 
milyard dollara bərabər olub. 
Cari ilin doqquz ayı ərzində 
bu göstəricinin 26 faiz artma-
sı müşahidə olunur, qarşılıqlı 
sərmayə qoyuluşu göstəriciləri də 
yaxşıdır. Rusiyanın Azərbaycanda 
sərmayə qoyuluşunun həcmi 4,9 
milyard dollardır. Azərbaycan 
Rusiya iqtisadiyyatına 1,2 milyard 

dollar investisiya yatırıb. Çox 
sevindirici haldır ki, son vaxtlar 
neft sektorunda ənənəvi qarşılıqlı 
fəaliyyətlə bərabər, qeyri-neft 
sektorunda, maşınqayırma, isteh-
sal avadanlığı, kimya sənayesi, 
əczaçılıq, energetika, nəqliyyat 
kimi sahələrdə çoxsaylı müştərək 
layihələr inkişaf etdirilir.

Birinci vitse-prezidentin 
müsahibəsinin finalı daha çox 
diqqət çəkir. Belə ki, Mehriban 
xanım həmin məqamda rəsmi, 
siyasi, diplomatik statusunu bir 
kənara qoyur və əsl Şərq xa-
nımı, Azərbaycan qadını kimi 
xalqlarımıza sülh, əmin-amanlıq, 
xoş günlər arzulayır: “Mən 
həm Rusiya xalqına, həm də 
Azərbaycan xalqına, ilk növbədə, 
əlbəttə, sülh arzulamaq istəyirəm. 
Dövlətlərimizin uğurlu inkişafını, 
onların qarşısında duran planla-
rın həyata keçməsini arzulamaq 
istəyirəm. Tamamilə adi insani 
istəklərimi –möhkəm cansağlığı, 
nurlu və xeyirli günlər arzulamaq 
istəyirəm. İstəyirəm ki, uğurlar 
kədərlərdən çox olsun!”. 

İttifaq MİRZƏBƏYLİ,  
“Xalq qəzeti”

Azərbaycan – Rusiya əməkdaşlığı bu gün 
öz tarixi ərzində ən yüksək səviyyədədir

Bizim ölkələrimiz arasında münasibətlər möhkəm 
mehriban qonşuluq və dostluq ənənələrinə malikdir. 
Rusiya Federasiyası ilə münasibətlər Azərbaycanın 
xarici siyasətində çox mühüm yer tutur... Dövlətlər 
səviyyəsində müntəzəm siyasi dialoq mövcuddur. 
Azərbaycan və Rusiya beynəlxalq arenada bir-birini 
dəstəkləyir. 

Mehriban ƏLİYEVA  
Azərbaycanın Birinci vitse-prezidenti

Moskva, 22 noyabr 2019-cu il

Əlbəttə, bu dövlət mükafatı, bu “Dostluq” ordeni... 
Sizin bizə gəldiyinizə görə yox, Sizin Azərbaycanda ali 
vəzifəli şəxslərdən biri olduğunuza görə yox... Sizin 
işinizlə, Sizin fəaliyyətinizlə, dövlətlərarası əlaqələrin 
bugünkü yüksək səviyyədə saxlanması ilə bağlıdır. Biz 
bunu çox yüksək qiymətləndiririk.

Vladimir PUTİN  
Rusiya Federasiyasının Prezidenti

Moskva, 22 noyabr 2019-cu il

Strateji tərəfdaşlığımız yeni 
mərhələyə daxil olub

Sonrakı illərdə isə Prezident İlham Əliyev 
bu prioritet xətti daim diqqət mərkəzində sax-
layıb. Dövlətimizin başçısının bir müddət bun-
dan əvvəl Prezident Vladimir Putinin dəvəti 
ilə “Valday” Beynəlxalq Diskussiya Klubunun 
sessiyasında iştirak etməsi Azərbaycan–Rusiya 
münasibətlərinin yüksək səviyyəsinin göstəricisinə 
çevrilib. Xatırladım ki, müasir dünyanın ən aktual 
məsələlərinin müzakirə olunduğu həmin sessiya-
dan əvvəl prezidentlər İlham Əliyevin və Vladimir 
Putinin görüşündə də əsas müzakirə mövzusu iki 
dövlət arasında əməkdaşlığın bundan sonra da 
genişləndirilməsi olub. 

Azərbaycan–Rusiya əlaqələrinin hazır-
kı yüksək inkişaf səviyyəsini digər amillərlə 
yanaşı, həm də iki ölkə liderlərinin yaxın dostluq 
münasibətləri şərtləndirir. Bunu Prezident İlham 
Əliyev də “Valday” Beynəlxalq Diskussiya 
Klubunun sessiyasında xüsusi olaraq qeyd edib. 
Vurğulayıb ki, Rusiya Prezidenti ilə intensiv görü-
şür. Hətta görüşlərə bir neçə ay ara verdikdə, bu, 
böyük fasilə hesab olunur. Həm Azərbaycan, həm 
də Rusiya tərəfi münasibətləri strateji xarakterli 
hesab edir.

Onu da qeyd edim ki, Rusiya tərəfinin 
Azərbaycanla yaxından əməkdaşlığa böyük 
əhəmiyyət verməsi heç də təsadüfi deyil. Çünki 
respublikamız Rusiyanın geosiyasi və geoiqti-
sadi maraqlarına cavab verir. Rusiya regionda 
siyasi, iqtisadi və təhlükəsizlik məsələlərində 
Azərbaycanın həlledici rolunu qəbul edir. 

Azərbaycanın xarici siyasət kursunda da Rusi-
ya Federasiyası ilə qarşılıqlı faydalı münasibətlər 
mühüm yer tutur. Cənubi Qafqaz ölkələri arasında 
Rusiyanın ən böyük sərmayə yatırdığı ölkənin 
Azərbaycan olduğu da məhz bununla əlaqədardır. 
Bütün bunların fonunda nəzərə almaq lazımdır 
ki, Azərbaycan–Rusiya əməkdaşlığı birgə strateji 
layihələr çərçivəsində xüsusi dinamiklik qazanır. 

Azərbaycan Respublikasının Birinci vitse-prezi-
denti Mehriban xanım Əliyevanın Rusiya Federa-
siyasına rəsmi səfəri də qeyd edilən fikirlərin əyani 
ifadəsinə çevrilib. Mehriban xanım Əliyeva bəhs 
olunan səfər çərçivəsində keçirdiyi görüşlər zamanı 
Azərbaycanın Rusiya ilə qarşılıqlı münasibətlərə 
müstəsna dərəcədə böyük əhəmiyyət verdiyi-
ni xatırladaraq deyib: “Ölkələrimizi möhkəm, 
qədim dostluq və mehriban qonşuluq əlaqələri 
birləşdirir. Azərbaycan və Rusiya prezidentlərinin 

siyasi iradəsi, həmçinin hər iki tərəfin birgə 
səyləri sayəsində bu gün münasibətlərimiz strateji 
tərəfdaşlıq kimi xarakterizə olunur. Fəal siyasi dia-
loq mövcuddur. Azərbaycan və Rusiya prezidentləri 
mütəmadi olaraq görüşlər keçirirlər. Bu görüşlər, 
demək olar ki, bütün sahələrdə münasibətlərin inki-
şafına güclü impuls və dinamizm verir”.

Ölkələrimizin bir-birinə bağlanmasında huma-
nitar əlaqələr də xüsusi rol oynayır. Azərbaycanda 
Rusiya mədəniyyətinə, rus dilinə dərin hörmətlə 
yanaşılır. Respublikamızda rus dilinin öyrənilməsi 
tam həcmdə qorunub saxlanılıb. Hazırda 338 
məktəbdə tədris rus dilində aparılır, Azərbaycanın 
14 dövlət ali məktəbində rusdilli bölmə var, 50 
məktəbdə Təhsil Nazirliyinin rus dilinin intensiv 
tədrisi üzrə pilot layihəsi həyata keçirilir. Ali təhsil 
səviyyəsində də uğurlu əməkdaşlıq mövcuddur. 
Bakıda Lomonosov adına Moskva Dövlət Univer-
sitetinin və Seçenov adına Birinci Mos kva Dövlət 
Tibb Universitetinin filialları uğurla fəaliyyət 
göstərir. Bu ildən etibarən Azərbaycan Diplomatik 
Akademiyasının və Moskva Dövlət Beynəlxalq 
Münasibətlər İnstitutunun ikili magistr diplomları 
proqramının birgə icrasına başlanıb. Rusiyada 11 
mindən çox azərbaycanlı tələbə təhsil alır. 

Mədəniyyət sahəsində daimi dialoq həyata 
keçirilir, mütəmadi olaraq sərgilər, teatr qastrolları, 
konsertlər, musiqi və kino festivalları təşkil olunur. 
Artıq 25 ildir ki, irimiqyaslı mədəniyyət günləri 
layihəsi həyata keçirilir. 

Turizmin inkişafında da müsbət dinamika 
nəzərə çarpır. Rusiyadan ölkəmizə səyahət edən 
turistlərin sayı getdikcə artır. Ötən il 900 min 
rusiyalı Azərbaycanda olub. Cari ildə həmin 
göstəricinin daha da yüksələcəyi gözlənilir.

Məhz elə yuxarıda qeyd edilənlərin məntiqi 
nəticəsidir ki, hazırda Azərbaycanın mühüm 
tərəfdaşı olan Rusiya ilə əlaqələri yüksək 
səviyyədədir, siyasi, iqtisadi, humanitar, hərbi-
texniki və s. sahələrdə əməkdaşlığı yeni inkişaf 
mərhələsindədir. Qarşılıqlı siyasi, sosial-iqtisadi 
münasibətlər iki ölkənin birgə səyi ilə mühüm 
tədbirlərin, önəmli layihələrin uğurla reallaş-
dırılmasına əlverişli imkan yaradır və yüksək 
göstəricilər əldə edilir.

Füzuli HACIYEV,  
tarix elmləri üzrə fəlsəfə doktoru

Azərbaycanla Rusiya arasında münasibətlər uzun bir 
tarixi dövrü əhatə edir. Azərbaycan və rus xalqlarını 
təkcə sərhədlər deyil, eyni zamanda, tarixi, siyasi-

iqtisadi, mədəni, sosial əlaqələr bir-birinə bağlayır. İki ölkə 
arasında strateji tərəfdaşlığın möhkəmlənməsində ulu öndər 
Heydər Əliyev önəmli rol oynayıb. Azərbaycanın yenidən 
müstəqilliyə qovuşduğu ilk illərdə ümummilli liderin səyi 
ilə münasibətlərdə yeni inkişaf mərhələsinin əsası qoyulub. 
Azərbaycan və Rusiya prezidentlərinin qarşılıqlı səfərləri 
reallaşıb, bir çox mühüm məsələlər və sahələr üzrə hər iki 
dövlətin və xalqın milli, dövlətçilik maraqlarına cavab verən 
sazişlər, müqavilələr imzalanıb.

Bu fikirləri Milli Məclisin deputa-
tı, Demokratiya və İnsan Hüquqları 
Komitəsinin sədri, hüquq üzrə fəlsəfə 
doktoru Çingiz Qənizadə bildirdi. 
Deputat Azərbaycanın Birinci vitse-
prezidenti Mehriban xanım Əliyevanın 
Mos kvaya rəsmi səfərinin iki ölkə 
arasındakı münasibətlərin daha da yax-
şılaşdırılmasına öz töhfəsini verəcəyini 
dedi: “ Mehriban xanım Əliyevanın səfər 
çərçivəsində Rusiya Federasiyasının 
Prezidenti Vladimir Putinlə, Rusiya 
Federasiyası hökumətinin sədri Dmit-
ri Medvedevlə, Rusiya Federasiyası 
Federal Məclisinin Federasiya Şurasının 
sədri Valentina Matviyenko ilə keçirdiyi 
görüşlərdə çox böyük, zəngin proqramın 
nəzərdə tutulduğu bəlli oldu. 

Görüşlər zamanı ticari-iqtisadi 
əlaqələrin daha da genişləndirilməsi, 
eyni zamanda, bütün istiqamətlər 

üzrə – parlamentlər, ictimai təşkilatlar 
səviyyəsində əlaqələrin daha da 
möhkəmləndirilməsi müzakirə mövzusu 
oldu. Söhbət zamanı cari ilin doqquz 
ayı ərzində əmtəə dövriyyəsinin 26 faiz 
artdığı diqqətə çatdırıldı. 

Prezident Vladimir Putinlə keçirilən 
görüş xüsusilə qeyd edilməlidir. Bu 
görüşdə iki ölkə arasındakı əməkdaşlığın 
getdikcə möhkəmləndirildiyi diqqətə 
çatdırıldı. Prezident Vladimir Putinin 
Mehriban xanım Əliyevaya “Bizim 
təklifimizi qəbul etdiyinizə və Moskvaya 
səfərə gəldiyinizə görə Sizə təşəkkür 
etmək istəyirəm” – deməsi bu görüşün 
böyük əhəmiyyət kəsb etməsindən xəbər 
verir.

İki ölkə arasında qarşılıqlı əlaqələrin 
yeni mərhələyə qədəm qoymasından 
söhbət açan Ç.Qənizadə öz fikrini 
Mehriban xanım Əliyevanın çıxışın-

dakı bir sıra məqamlarla əlaqələndirdi: 
“Birinci vitse-prezident Azərbaycan və 
Rusiya iqtisadiyyatlarının ən perspek-
tivli sahələrini diqqətə çatdırdı. Turizm 
sahəsindəki göstəricilərdən söhbət açan 
Birinci vitse-prezident bu sahədə yaxşı 
göstəricilərin olduğunu bildirdi və Rusiya-
dan Azərbaycana səyahət edən turistlərin 
sayının 900 minə çatdığını dedi. Bununla 
yanaşı, ölkəmizdə rus dilində təhsilin 
tam şəkildə qorunub saxlanıldığı, 338 
məktəbdə tədrisin rus dilində aparıldığı, 14 
ali məktəbdə rus dilində bölmələr olduğu, 
50 məktəbdə Təhsil Nazirliyi tərəfindən 
rus dilinin intensiv tədrisi pilot layihəsinin 
uğurla həyata keçirildiyi barədə məlumat 
verildi. Ali təhsil səviyyəsində qarşılıqlı 
fəaliyyət olduğu da diqqətə çatdırıldı. Lo-
monosov adına Moskva Dövlət Universi-
tetinin, İ.M.Seçenov adına Birinci Moskva 
Dövlət Tibb Universitetinin filiallarının 

Azərbaycanda uğurla fəaliyyət göstərildiyi 
nümunə kimi diqqətə çatdırıldı. Bu sahədə 
böyük potensialın mövcudluğunu bildirən 
Mehriban xanımın yaxın gələcəkdə iki 
ölkə arasında əməkdaşlığın bütün sahələr 
üzrə genişləndiriləcəyinə əminliyini ifadə 
etməsi ölkələrimizin və xalqlarımızın rifa-
hına xidmət etməsindən xəbər verir”.

Azərbaycan Respublikasının Birinci 
vitse-prezidenti Mehriban Əliyevanın və 
Rusiya Federasiyası Federal Məclisinin 
Federasiya Şurasının sədri Valenti-
na Matviyenkonun Moskvada Xalq 
Təsərrüfatı Nailiyyətləri Sərgisindəki X 
Azərbaycan – Rusiya Regionlararası Fo-
rumunda iştiraklarının, sərgi çərçivəsində 
“Azərbaycan” pavilyonunun açılışının 
da çox əlamətdar hadisə kimi yadda 
qaldığını deyən Ç. Qənizadə bunu iki 
ölkə arasında mehriban qonşuluğun və 
tərəfdaşlığın təzahürü kimi dəyərləndirdi. 

Ç.Qənizadənin fikrincə, səfər 
çərçivəsində ən yaddaqalan məqamın, 
təbii ki, Rusiya Federasiyası Preziden-
tinin Azərbaycanın Birinci vitse-pre-
zidenti Mehriban Əliyevanın Rusiya – 
Azərbaycan münasibətlərinin inkişafında 
və möhkəmlənməsində xidmətlərinə görə 
“Dostluq” ordeni ilə təltif olunması haq-
qında fərmanın oxunması və ali dövlət 
mükafatının təqdim edilməsi oldu. Rusiya 
Prezidenti qeyd etdi ki, Mehriban xanım 
Əliyevanın bu ali dövlət mükafatına 
layiq görülməsi dövlətlərarası əlaqələrin 
bugünkü yüksək səviyyədə saxlanılması 
ilə əlaqədardır. 

Söhbəti qələmə aldı:  
Əliqismət BƏDƏLOV,  

“Xalq qəzeti” 

Azərbaycanda rus dilinə və 
mədəniyyətinə böyük hörmət var 

Azərbaycanla Rusiya Federasiyası arasındakı münasibətlər qədim tarixə 
malikdir. Ölkələrimizi möhkəm dostluq və mehriban qonşuluq əlaqələri 
birləşdirir. Respublikamız dövlət müstəqilliyini bərpa etdikdən sonra 

münasibətlər getdikcə daha da yaxşılaşdırılıb. Hər iki dövlət başçısının qarşılıqlı 
səfərləri, imzalanan sənədlər əməkdaşlığı daha da möhkəmləndirib. Azərbaycan 
və Rusiya prezidentlərinin siyasi iradəsi, həmçinin hər iki tərəfin birgə səyləri 
sayəsində bu gün münasibətlərimiz strateji tərəfdaşlıq kimi xarakterizə olunur. 
İki ölkə başçısı arasındakı mütəmadi görüşlərin keçirilməsi, demək olar ki, bütün 
sahələrdə münasibətlərin inkişafına güclü impuls və dinamizm verir.

Əlaqələrin güclənməsi xalqlarımızın xeyrinədir 
–Mən bir ziyalı olaraq, 

Moskvadakı müzakirələrin 
dövlətlərimiz və xalqlarımız 
üçün mühüm əhəmiyyət daşıdı-
ğını düşünürəm. Hesab edirəm 
ki, Azərbaycan ilə Rusiya 
arasında əlaqələrin güclənməsi 
xalqlarımızın xeyrinədir. 

Mehriban xanım Əliyeva 
Moskvada keçirdiyi görüşlər za-
manı haqlı olaraq vurğuladı ki, 
Azərbaycan ilə Rusiya arasında 
münasibətlər qədim və möhkəm 
dostluq, mehriban qonşuluq 
ənənələrinə əsaslanır. İndi əsas 
məsələ bu əlaqələri daha da 
gücləndirməkdir. 

Reallıq budur ki, bu gün 
ölkələrimiz arasında fəal siyasi 
dialoq mövcuddur. Uğurlu 
iqtisadi əməkdaşlıq da öz real 
bəhrələrini verir. Hazırda Ru-

siya Azərbaycanın əsas ticarət 
tərəfdaşlarından biridir, qeyri-
neft məhsullarının idxalı üzrə isə 
birinci yeri tutur. 

İki ölkə arasında qarşılıqlı 
investisiyaların həcmi ilbəil artır. 
Azərbaycanda Rusiya investisi-
yalarının həcmi 4,9 milyard, o 
cümlədən qeyri-neft sektoruna 

sərmayə yatırımının həcmi 1 
milyard dollardır. Azərbaycanın 
Rusiya iqtisadiyyatına investisiya-
ları 1,2 milyard dollar təşkil edir.

Xalqlarımız arasında mədəni 
əlaqələr də sürətlə inkişaf edir. 
Bu il noyabrın 23-də Moskvada-
kı Xalq Təsərrüfatı Nailiyyətləri 
Sərgisindəki “Azərbaycan” 

pavilyonunun əsaslı bərpa və 
təmirdən sonra açılış mərasimi 
oldu. Tədbirdə Birinci vitse-
prezident Mehriban Əliyeva və 
Rusiya Federasiyası Federal 
Məclisinin Federasiya Şurasının 
sədri Valentina Matviyenko 
iştirak etdilər. 

Mən həmin pavilyonu yaxşı 

xatırlayıram. Yadımdadır, 1980-
ci illərin əvvəllərində Mos kvada 
aspirant olarkən tez-tez dostla-
rımla həmin pavilyonu ziyarət 
edərdim. Sevinirəm ki, milli pa-
vilyonumuzda bərpa işləri onun 
binasının tarixi görünüşü, me-
marlıq-etnik özünəməxsusluğu 
saxlanılmaqla həyata keçirilib.

Təbii ki, pavilyon bərpa 
və yenidənqurmadan son-
ra daha gözəl, rəngarəng və 
cəlbedici olub. Ən başlıca-
sı, “Azərbaycan” pavilyonu 
ölkəmizin müstəqillik illərində 
əldə etdiyi möhtəşəm uğurları 
əks etdirəcək. 

Söhbəti qələmə aldı:  
M.HACIXANLI,  

“Xalq qəzeti” 

Bu günlərdə Azərbaycan Respublikasının Birinci 
vitse-prezidenti Mehriban Əliyeva Moskvaya rəsmi səfər 
edərək orada bir sıra mühüm görüşlər keçirib. Rusiya 
paytaxtında yüksək səviyyədə aparılan səmimi və işgüzar 
müzakirələr ölkə ictimaiyyəti tərəfindən dərin razılıq hissi 
ilə qarşılanıb. Bakı Dövlət Universitetinin Beynəlxalq 
jurnalistika kafedrasının dosenti, tarix elmləri üzrə fəlsəfə 
doktoru İlham Mazanlı bu barədə fikir və düşüncələrini 
bizimlə bölüşərkən dedi: 


